
Глобаллашув даврида инсон қалби ва онги учун кураш кун сайин шиддатли 

тус олиб, дунёнинг мафкуравий манзараси ўзгариб бормоқда. Геополитик 

мақсадлар ва мафкуравий сиёсатнинг қўшилиб бораётгани, мустақилликни қўлга 

киритган мамлакатларда мафкуравий тамойиллар аҳамиятининг ошиб 

бораётгани, мафкуравий жараёнларнинг глобаллашаётгани, педагогика 

назарияси ва амалиёти олдида ушбу жараёнларга мос келадиган, янгича 

фикрловчи авлодни тарбиялаш долзарб вазифага айланди. Бу ҳақда Ўзбекистон 

Республикаси Президенти Шавкат Мирзиёев қайд этганидек: “Мамлакатимизда 

демократик ислоҳотларни янада чуқурлаштириш ва фуқаролик жамиятини 

ривожлантириш концепциясини амалга оширишда биз, илгаригидек, 

фуқароларнинг ўзини ўзи бошқариш органлари - маҳаллалар, шунингдек, 

нодавлат нотижорат ташкилотлари, эркин ва холис оммавий ахборот воситалари 

фаол ўрин эгаллайди, деб ишонамиз”[1] - дея таъкидлагани бежиз эмас. 

Фуқароларнинг ижтимоий-сиёсий фаоллигини оширишда фуқаролик 

жамияти институтларининг ўрни беқиёсдир. Ҳозирги даврда Ўзбекистонда 7 

миллионга яқин фуқаролар касаба уюшмалари фаолиятида, 600 мингдан 

ортиқроқ фуқаролар эса сиёсий партиялар аъзолари сифатида жамоатчилик 

ишларида иштирок этадилар[217]. Шунингдек, миллионлаб фуқаролар ёшлар, 

хотин-қизлар, турли жамғармалар, нодавлат нотижорат ташкилотлар фаолиятида 

иштирок этадилар. Ҳозирда вилоятларда 661 та, туманларда 4564 та, шаҳарларда 

831 та вилоят, шаҳар ва туман кенгашлари депутатлари, 10 000 га яқин ўзини ўзи 

бошқариш органлари ижтимоий-сиёсий жараёнларда фаол иштирок этмоқдалар. 

Бу эса уларнинг маълум маънодаги дахлдорлигини англатади. 

Дахлдорликни ўрта махсус таълим муассасалари ўқувчиларининг маънавий 

фазилатига айлантириш учун масалага технологик тамойил асосида ёндашиш, 

яъни дахлдорликка ўргатиш керак. Зеро дахлдорлик ҳақидаги билим ва 

тушунчалар дахлдорлик тарбиясининг тахминан 30% ини ташкил этади. (Агарда 

бу юқори педагогик-психологик талаблар асосида ташкил қилинса). Чунки бунда 

кўникма, малака эмас, билим шаклланади, холос. Зеро социобиология ютуқлари 

ҳам инсоний фазилатлар, хулқ-атвор меъёрлари ижтимоий ҳаёт, тарбия орқали 

орттирилишини исботлади. Шу тариқа ўқувчиларда дахлдорлик фазилатини 

шакллантиришда унинг қуйидаги муайян ижтимоий тарбиявий вазифаларининг 

белгилаб олиниши мақсадга мувофиқ деб ҳисоблаймиз. 

Маънавий-маърифий ишларнинг таъсирчанлигини ошириш, маънавият 

соҳасидаги ички ва ташқи таҳдид ҳамда хавф-хатарларга қарши самарали 

курашиш, жамиятда мафкуравий иммунитетни мустаҳкамлаш, давлат ва жамоат 

ташкилотларининг бу борадаги фаолиятига яқиндан кўмаклашиш мақсадида 

комплекс тадбирлар тизимини ишлаб чиқиш ва амалга ошириш...” вазифаси 

ушбу соҳадаги ишларни қайта кўриб чиқишни тақозо этиши алоҳида 

таъкидланди. Ўзбекистон Республикаси Президентининг 2016 йил 22 декабрдаги 

“Маҳаллий ижроия ҳокимияти органлари фаолиятини янада такомиллаштириш 

тўғрисида” ПҚ-2691-сон қарори вилоятлар, Тошкент шаҳри, шаҳар ва туманлар 

ҳокимларининг ёшлар сиёсати, ижтимоий ривожлантириш ва маънавий-

маърифий ишлар бўйича ўринбосари лавозимлари жорий қилинди. 

Фуқароларнинг ижтимоий-сиёсий фаоллигини оширишда фуқаролик 

жамияти институтларининг ўрни беқиёсдир. Ҳозирги даврда Ўзбекистонда 7 

миллионга яқин фуқаролар касаба уюшмалари фаолиятида, 600 мингдан 

ортиқроқ фуқаролар эса сиёсий партиялар аъзолари сифатида жамоатчилик 

ишларида иштирок этадилар. Шунингдек, миллионлаб фуқаролар ёшлар, хотин-

қизлар, турли жамғармалар, нодавлат нотижорат ташкилотлар фаолиятида 

иштирок этадилар. Ҳозирда вилоятларда 661 та, туманларда 4564 та, шаҳарларда 

831 та вилоят, шаҳар ва туман кенгашлари депутатлари, 10 000 га яқин ўзини ўзи 

бошқариш органлари ижтимоий-сиёсий жараёнларда фаол иштирок этмоқдалар. 

Бу эса уларнинг маълум маънодаги дахлдорлигини англатади. 

Буларнинг барчаси Ўзбекистонда кучли фуқаролик жамиятини барпо 

этишга хизмат қиладиган ислоҳотларнинг натижасидир. Аммо шуни унутмаслик 

керакки, фуқаролик жамиятининг шаклланиши - узоқ давом этадиган жараёндир. 

Фуқаролик жамиятини қарор топтириш халқимизнинг маънавий фазилатлари 

юксалишига боғлиқ. Бироқ глобаллашув шароитида маънавиятнинг 

саёзлашувидек улкан муаммо юзага келмоқда. Терроризм, миссонерлик, диний 

экстремизм, “оммавий маданият”, гедонизм, эскапизм, дауншифтинг, лоқайдлик, 

бефарқлик, ахборот хуружи ва оиланинг глобал инқирози каби иллатларнинг 

пайдо бўлаётгани шулар жумласидандир. Уларнинг барчасига ёшлар 

тарбиясидаги камчиликлар, маънавиятнинг қашшоқлашуви сабаб бўлмоқда. 

Фуқаролик жамияти шаклланиши жараёнида дахлдорлик тарбиясига етарли 

даражада эътибор қаратилмаслиги оқибатида шундай жараён юз бермоқда.  

Маънавий қашшоқлашув эса ўз-ўзидан одамнинг ўз халқи, ватанига 

дахлдорлигининг заифлашувига олиб келади. Ахборот ҳуружига ва бузғунчи 

ғояларга қарши тура оладиган мафкуравий иммунитетнинг шаклланиши ҳам 

дахлдорликнинг даражасига бевосита боғлиқ. Чунки дахлдор инсоннинг 

мафкуравий иммунитети кучли бўлади. Мафкуравий иммунитетга эга бўлган 

шахснинг эса маънавияти янада юксалиб боради. Сабаби унга маънавий таҳдид 

ва мафкуравий хуружлар зарар етказа олмайди. Шу билан бирга у ана шу 

хуружларга қарши курашишни яхши ўрганиб олади. Лоқайд бўлмайди. Шу 

сабабли фуқаролик жамиятини барпо қилишда дахлдорлик масаласига алоҳида 

эътибор қаратилади. Буларнинг барчаси бизни фуқаролик жамиятининг 

шаклланиш жараёнида аҳоли, энг аввало, ёшларнинг ислоҳотларга 

дахлдорлигини мустаҳкамлашни таъминлайдиган ижтимоий ахлоқни ҳимоя 

қилиш ва маънавиятни юксалтириш муаммоларини таҳлил қилишга ундайди.  

